
Svar til fyrispurning nr. 52-072/2022 frá Magnusi Rasmussen, løgtingsmanni, settur 
landsstýriskvinnuni í fíggjarmálum, Ruth Vang, um inntøkur frá fiski- og alivinnuni síðani 
2018. 
 
Fyrispurningurin er soljóðandi: 
 

1. Hvussu stór hevur samlaða inntøkan frá fiskivinnuni til landskassan verið í 2018, 2019, 
2020, 2021 og 2022 – greinað á inntøkuslag? 

2. Hvussu stór hevur samlaða inntøkan frá alivinnuni til landskassan verið í 2018, 2019, 2020, 
2021 og 2022 – greinað á inntøkuslag? 

 
Til nr. 1 og nr. 2 
Beinleiðis inntøkur landskassans frá fyritøkum í fiski- og alivinnu stava frá felagsskatti, kapital-
vinningsskatti, avgjaldi á fiskatilfeingi og inntøkum frá uppboðsølu. 
 
Sum fiskivinna verður í hesum spurningi einans roknað fiskiveiða á sjónum. 
 
Tølini fyri kapitalvinningskatt hjá feløgum og skatt av vinningsbýti hjá eigarum skulu lesast við 
fyrivarni, tí talan er um bruttoskatt av staðfestum kapitalvinningi og vinningsbýti, sum feløgini 
halda aftur fyri TAKS. Bæði feløg og persónar kunnu fáa linking í skattinum, um skattur eisini 
verður goldin uttanlands. Tí er veruliga inntøkan frá skatti av vinningsbýti væntandi nakað minni, tí 
vinningsbýti til útlendskar eigarar bara lutvíst verður skattað í Føroyum. 
 
Fyrivarni skal takast fyri, at møguligar inntøkur av kapitalvinningsskatti, sum persónar kunnu hava 
havt av kursvinningi við sølu av partabrøvum, ikki eru við. Somuleiðis eru seinni rættingar í skatti 
av vinningsbýti, sum fella til persónar ikki við, tí hesar rættingar kunnu ikki skiljast sundur á 
vinnugreinar. 
 
Talvurnar 1 og 2 niðanfyri vísa samlaðu inntøkurnar frá 2018 til 2022. Parturin hjá kommununum 
er ikki við í tølunum niðanfyri. 

Talva 1 Alivinna 
(mió. kr.) 2018 2019 2020 2021 2022 
Felagsskattur (70% av tils.) 151 124 148 46 148 
Kapitalvinningsskattur 116 146 114 0 64 
Loyvisgjøld á alivinnu 136 140 82 196 284 
Tilsamans (mió. kr.) 403 410 344 242 496 

Kelda: TAKS og Leiðslukunningarskipanin. 

 
 
Talva 2 Fiskivinna 
(mió. kr.) 2018 2019 2020 2021 2022 
Felagsskattur (70% av tils.) 41 55 36 29 21 
Kapitalvinningsskattur 27 22 21 17 49 
Avgjald á fiskatilfeingi 160 148 221 242 318 
Uppboðssøla 143 222 73 73 63 
Tilsamans (mió. kr.) 371 447 351 361 451 

Kelda: TAKS og Leiðslukunningarskipanin. 

 
 
Sum víst omanfyri vóru samlaðu skattainntøkurnar frá alivinnuni 242 mió. kr. í 2021 og 496 mió. 
kr. í 2022. 
 
Samlaðu skattainntøkurnar frá fiskivinnuni vóru 361 mió. kr. í 2021 og 451 mió. kr. í 2022.  
 
Inntøkurnar frá alivinnuni og fiskivinnuni eru sostatt týðandi partar av inntøkugrundarlagnum hjá 
føroyska vælferðarsamfelagnum. 
 
Harafturat kann leggjast afturat, at vaksandi inntøkurnar frá loyvisgjaldi í alivinnuni og frá 
uppboðssølu og avgjaldi í fiskivinnuni eru við til at breiðka skattagrundarlagið.  
 
 
 
 

Tinganes, 3. apríl 2023 
 

Ruth Vang 
Landsstýriskvinna í fíggjarmálum 

 


